
BOSH MUHARRIR: 

Isanova Feruza Tulqinovna 

 
TAHRIR HAYʼATI: 
 

07.00.00-TARIX FANLARI: 

Yuldashev Anvar Ergashevich – tarix fanlari doktori, 
siyosiy fanlar nomzodi, professor, O‘zbekiston 
Respublikasi Prezidenti huzuridagi Davlat 
boshqaruvi akademiyasi;  

Mavlanov Uktam Maxmasabirovich – tarix fanlari 
doktori, professor, O‘zbekiston Respublikasi 
Prezidenti huzuridagi Davlat boshqaruvi 
akademiyasi; 

Xazratkulov Abror – tarix fanlari doktori, dotsent, 
O‘zbekiston davlat jahon tillari universiteti. 

Tursunov Ravshan Normuratovich – tarix fanlari 
doktori, O‘zbekiston Milliy Universiteti; 

Xolikulov Axmadjon Boymahammatovich – tarix 
fanlari doktori, O‘zbekiston Milliy Universiteti; 

Gabrielyan Sofya Ivanovna – tarix fanlari doktori, 
dotsent, O‘zbekiston Milliy Universiteti. 

Saidov Sarvar Atabullo o‘g‘li – katta ilmiy hodim, 
Imom Termiziy xalqaro ilmiy-tadqiqot markazi, 
ilmiy tadqiqotlar bo‘limi. 

 

08.00.00-IQTISODIYOT FANLARI: 

Karlibayeva Raya Xojabayevna – iqtisodiyot fanlari 
doktori, professor, Toshkent davlat iqtisodiyot 
universiteti; 

Nasirxodjayeva Dilafruz Sabitxanovna – iqtisodiyot 
fanlari doktori, professor, Toshkent davlat 
iqtisodiyot universiteti; 

Ostonokulov Azamat Abdukarimovich – iqtisodiyot 
fanlari doktori, professor, Toshkent moliya instituti; 

Arabov Nurali Uralovich – iqtisodiyot fanlari doktori, 
professor, Samarqand davlat universiteti; 

Xudoyqulov Sadirdin Karimovich – iqtisodiyot 
fanlari doktori, dotsent, Toshkent davlat iqtisodiyot 
universiteti; 

Azizov Sherzod O‘ktamovich – iqtisodiyot fanlari 
doktori, dotsent, O‘zbekiston Respublikasi Bojxona 
instituti; 

Xojayev Azizxon Saidaloxonovich – iqtisodiyot 
fanlari doktori, dotsent, Farg‘ona politexnika 
instituti  

Xolov Aktam Xatamovich – iqtisodiyot fanlari 
bo‘yicha falsafa doktori (PhD), dotsent, O‘zbekiston 
Respublikasi Prezidenti huzuridagi Davlat 
boshqaruvi akademiyasi; 

Shadiyeva Dildora Xamidovna – iqtisodiyot fanlari 
bo‘yicha falsafa doktori (PhD), dotsent v.b, Toshkent 
moliya instituti; 

Shakarov Qulmat Ashirovich – iqtisodiyot fanlari 
nomzodi, dotsent, Toshkent axborot texnologiyalari 
universiteti 

 

09.00.00-FALSAFA FANLARI: 

Hakimov Nazar Hakimovich – falsafa fanlari doktori, 
professor, Toshkent davlat iqtisodiyot universiteti; 

Yaxshilikov Jo‘raboy – falsafa fanlari doktori, 
professor, Samarqand davlat universiteti; 

G‘aybullayev Otabek Muhammadiyevich – falsafa 
fanlari doktori, professor, Samarqand davlat chet 
tillar instituti; 

Saidova Kamola Uskanbayevna – falsafa fanlari 
doktori, “Tashkent International University of 
Education” xalqaro universiteti; 

Hoshimxonov Mo‘min – falsafa fanlari doktori, 
dotsent, Jizzax pedagogika instituti; 

O‘roqova Oysuluv Jamoliddinovna – falsafa fanlari 
doktori, dotsent, Andijon davlat tibbiyot instituti, 
Ijtimoiy-gumanitar fanlar kafedrasi mudiri; 

Nosirxodjayeva Gulnora Abdukaxxarovna – falsafa 
fanlari nomzodi, dotsent, Toshkent davlat yuridik 
universiteti; 

Turdiyev Bexruz Sobirovich – falsafa fanlari 

bo‘yicha falsafa doktori (PhD), dotsent, Buxoro 

davlat universiteti. 

 

10.00.00-FILOLOGIYA FANLARI: 

Axmedov Oybek Saporbayevich – filologiya fanlari 
doktori, professor, O‘zbekiston davlat jahon tillari 
universiteti; 

Ko‘chimov Shuxrat Norqizilovich – filologiya fanlari 
doktori, dotsent, Toshkent davlat yuridik 
universiteti; 

Hasanov Shavkat Ahadovich  – filologiya fanlari 
doktori, professor, Samarqand davlat universiteti; 

Baxronova Dilrabo Keldiyorovna –  filologiya fanlari 
doktori, professor, O‘zbekiston davlat jahon tillari 
universiteti; 

Mirsanov G‘aybullo Qulmurodovich – filologiya 
fanlari doktori, professor, Samarqand davlat chet 
tillar instituti;

Salaxutdinova Musharraf Isamutdinovna – filologiya 
fanlari nomzodi, dotsent, Samarqand davlat 
universiteti; 

Kuchkarov Raxman Urmanovich – filologiya fanlari 
nomzodi, dotsent v/b, Toshkent davlat yuridik 
universiteti; 

Yunusov Mansur Abdullayevich – filologiya fanlari 
nomzodi, O‘zbekiston Respublikasi Prezidenti 
huzuridagi Davlat boshqaruvi akademiyasi; 

Saidov Ulugbek Aripovich – filologiya fanlari 
nomzodi, dotsent, O‘zbekiston Respublikasi 
Prezidenti huzuridagi Davlat boshqaruvi 
akademiyasi. 

 

12.00.00-YURIDIK FANLAR: 

Axmedshayeva Mavlyuda Axatovna – yuridik fanlar 
doktori, professor, Toshkent davlat yuridik 
universiteti; 

Muxitdinova Firyuza Abdurashidovna – yuridik 
fanlar doktori, professor, Toshkent davlat yuridik 
universiteti; 

Esanova Zamira Normurotovna – yuridik fanlar 
doktori, professor, O‘zbekiston Respublikasida 
xizmat ko‘rsatgan yurist, Toshkent davlat yuridik 
universiteti; 

Hamroqulov Bahodir Mamasharifovich – yuridik 
fanlar doktori, professor v.b., Jahon iqtisodiyoti va 
diplomatiya universiteti; 

Zulfiqorov Sherzod Xurramovich – yuridik fanlar 
doktori, professor, O‘zbekiston Respublikasi Jamoat 
xavfsizligi universiteti; 

Xayitov Xushvaqt Saparbayevich – yuridik fanlar 
doktori, professor, O‘zbekiston Respublikasi 
Prezidenti huzuridagi Davlat boshqaruvi 
akademiyasi; 

Asadov Shavkat G‘aybullayevich – yuridik fanlar 
doktori, dotsent, O‘zbekiston Respublikasi 
Prezidenti huzuridagi Davlat boshqaruvi 
akademiyasi; 

Ergashev Ikrom Abdurasulovich – yuridik fanlari 
doktori, professor, Toshkent davlat yuridik 
universiteti;  

Utemuratov Maxmut Ajimuratovich – yuridik fanlar 
nomzodi, professor, Toshkent davlat yuridik 
universiteti; 

Saydullayev Shaxzod Alixanovich – yuridik fanlar 
nomzodi, professor, Toshkent davlat yuridik 
universiteti; 

Hakimov Komil Baxtiyarovich – yuridik fanlar 
doktori, dotsent, Toshkent davlat yuridik 
universiteti; 

Yusupov Sardorbek Baxodirovich – yuridik fanlar 
doktori, dotsent, Toshkent davlat yuridik 
universiteti; 

Amirov Zafar Aktamovich – yuridik fanlar bo‘yicha 
falsafa doktori (PhD), O‘zbekiston Respublikasi 

Sudyalar oliy kengashi huzuridagi Sudyalar oliy 
maktabi; 

Jo‘rayev Sherzod Yuldashevich – yuridik fanlar 
nomzodi, dotsent, Toshkent davlat yuridik 
universiteti; 

Babadjanov Atabek Davronbekovich – yuridik fanlar 
nomzodi, dotsent, Toshkent davlat yuridik 
universiteti; 

Rahmatov Elyor Jumaboyevich - yuridik fanlar 
nomzodi, Toshkent davlat yuridik universiteti; 

 

13.00.00-PEDAGOGIKA FANLARI: 

Xashimova Dildarxon Urinboyevna – pedagogika 
fanlari doktori, professor, Toshkent davlat yuridik 
universiteti; 

Ibragimova Gulnora Xavazmatovna – pyedagogika 
fanlari doktori, professor, Toshkent davlat 
iqtisodiyot universiteti; 

Zakirova Feruza Maxmudovna – pedagogika fanlari 
doktori, Toshkent axborot texnologiyalari 
universiteti huzuridagi pedagogik kadrlarni qayta 
tayyorlash va ularning malakasini oshirish tarmoq 
markazi; 

Kayumova Nasiba Ashurovna – pedagogika fanlari 
doktori, professor, Qarshi davlat universiteti; 

Taylanova Shoxida Zayniyevna – pedagogika fanlari 
doktori, dotsent; 

Jumaniyozova Muhayyo Tojiyevna – pedagogika 
fanlari doktori, dotsent, O‘zbekiston davlat jahon 
tillari universiteti; 

Ibraximov Sanjar Urunbayevich – pedagogika fanlari 
doktori, Iqtisodiyot va pedagogika universiteti; 

Javliyeva Shaxnoza Baxodirovna – pedagogika 

fanlari bo‘yicha falsafa doktori (PhD), Samarqand 

davlat universiteti;  

Bobomurotova Latofat Elmurodovna - pedagogika 
fanlari bo‘yicha falsafa doktori (PhD), Samarqand 
davlat universiteti. 

 

19.00.00-PSIXOLOGIYA FANLARI: 

Karimova Vasila Mamanosirovna – psixologiya 
fanlari doktori, professor, Nizomiy nomidagi 
Toshkent davlat pedagogika universiteti; 

Hayitov Oybek Eshboyevich – Jismoniy tarbiya va 
sport bo‘yicha mutaxassislarni qayta tayyorlash va 
malakasini oshirish instituti, psixologiya fanlari 
doktori, professor 

Umarova Navbahor Shokirovna – psixologiya fanlari 
doktori, dotsent, Nizomiy nomidagi Toshkent davlat 
pedagogika universiteti, Amaliy psixologiyasi 
kafedrasi mudiri;

Atabayeva Nargis Batirovna – psixologiya fanlari 
doktori, dotsent, Nizomiy nomidagi Toshkent davlat 
pedagogika universiteti; 

Shamshetova Anjim Karamaddinovna – psixologiya 
fanlari doktori, dotsent, O‘zbekiston davlat jahon 
tillari universiteti; 

Qodirov Obid Safarovich – psixologiya fanlari doktori 
(PhD), Samarkand viloyat IIB Tibbiyot bo‘limi 
psixologik xizmat boshlig‘i. 

 

22.00.00-SOTSIOLOGIYA FANLARI: 

Latipova Nodira Muxtarjanovna – sotsiologiya 
fanlari doktori, professor, O‘zbekiston milliy 
universiteti kafedra mudiri; 

Seitov Azamat Po‘latovich – sotsiologiya fanlari 
doktori, professor, O‘zbekiston milliy universiteti; 

Sodiqova Shohida Marxaboyevna – sotsiologiya 
fanlari doktori, professor, O‘zbekiston xalqaro islom 
akademiyasi. 

 

23.00.00-SIYOSIY FANLAR 

Nazarov Nasriddin Ataqulovich –siyosiy fanlar 
doktori, falsafa fanlari doktori, professor, Toshkent 
arxitektura qurilish instituti; 

Bo‘tayev Usmonjon Xayrullayevich –siyosiy fanlar 
doktori, dotsent, O‘zbekiston milliy universiteti 
kafedra mudiri. 

 

OAK Ro‘yxati 

Mazkur jurnal Vazirlar Mahkamasi huzuridagi Oliy attestatsiya komissiyasi Rayosatining 2022-yil  
30-noyabrdagi 327/5-son qarori bilan tarix, iqtisodiyot, falsafa, filologiya, yuridik va pedagogika fanlari 
bo‘yicha ilmiy darajalar bo‘yicha dissertatsiyalar asosiy natijalarini chop etish tavsiya etilgan ilmiy 
nashrlar ro‘yxatiga kiritilgan. 

 

Ijtimoiy-gumanitar fanlarning 

dolzarb muammolari” elektron jurnali 

2020-yil 6-avgust kuni 1368-sonli 

guvohnoma bilan davlat ro‘yxatiga 

olingan. 

Muassis: “SCIENCEPROBLEMS TEAM” 

masʼuliyati cheklangan jamiyati 

 

 

Tahririyat manzili: 

100070. Toshkent shahri, Yakkasaroy 

tumani, Kichik Beshyog‘och ko‘chasi, 

70/10-uy. Elektron manzil: 

scienceproblems.uz@gmail.com 

Bog‘lanish uchun telefonlar: 

(99) 602-09-84 (telegram). 

mailto:scienceproblems.uz@gmail.com

Kirish. Oʻzbekiston milliy ensiklopediyasida taʼrif berilishicha, “Burch” — kishining 

biror shaxs, oila, jamoa, el-yurt, Vatan oldidagi majburiyatini anglatuvchi axloqiy tushuncha. 

Burchda obyektiv munosabatlar ifodalanadi, yaʼni u jamiyatning ijtimoiy-iqtisodiy va axloqiy 

negizlari bilan belgilanadi. Burchning oʻziga xos xususiyatlari mavjud boʻlib, u insonning ichki 

kechinmalari, tashqaridan turib nazorat qilinmaydigan murakkab ruhiy holatini 

ifodalaydi[1:781]. Burchni iymon – eʼtiqod, onglilik, halollik, vijdon kabi tushunchalardan ayri 

holda tasavvur qilib, boʻlmaydi. Burchni qanday vazifa, kimning oldidagi majburiyat ekanligiga 

qarab turlarga boʻlish mumkin. 

Burchda obyektiv munosabatlar ifodalanadi, yaʼni u jamiyatning ijtimoiy-iqtisodiy va 

axloqiy negizlari bilan belgilanadi. Buning oʻziga xos xususiyatlari mavjud boʻlib, u insonning 

ichki kechinmalari, tashqaridan turib nazorat qilinmaydigan murakkab ruhiy holatini 

ifodalaydi. Bu iymon-eʼtiqod, onglilik, halollik, vijdon kabi tushunchalar bilan chambarchas 

bogʻliq. Burch qanday vazifa, kimning oldidagi majburiyat ekanligiga qarab turlicha boʻladi 

(milliy burch, ijtimoiy burch, umuminsoniy burch va boshqalar). Ijtimoiy va shaxsiy burch, 

oilada ota-onalik burchi, farzandlik burchi va hokazo. Burch nisbiy tushuncha. U tarixiy 

taraqqiyot jarayonida mazmunan boyib, shaklan oʻzgarib boraveradi. 

Bizningcha, burch xulq atvorning subyektiv tamoyili sifatida shakllanadigan zaruratdir. 

Falsafada burch axloqning imperativ shakli sifatida ifodalanadi. 

Burch kategoriyasining oʻziga xos xususiyati nimada? Burch kategoriyasi shaxsning 

jamiyatga yoki kishilarga nisbatan boʻlgan axloqiy majburiyatidir. Yaʼni, obyektiv mavjud 

boʻlgan jamiyat talablarini bajarishining ichki maʼnaviy zaruriyatidir, muayyan xulq-odob 

norma qoidalari majmui hisoblanadi. 

Burch tushunchasi jamiyat tomonidan shaxsga yuklangan tashqi majburiyatlarni 

bajarish uchun eng avvalo, uni ichki ehtiyojga aylantirishni nazarda tutadi. Shunday qilib, tashqi 

taʼsir asta-sekin inson ichki ruhiy olamining bir qismiga aylanib, inson uni ixtiyoriy va 

masʼuliyat bilan bajarishga kirishadi. 

Mavzuga oid adabiyotlar tahlili.  Falsafiy adabiyotlarni tahlil etar ekanmiz, yunon 

faylasufi Zenon birinchi boʻlib “burch” soʻzini ishlatgan, chunki u “toʻgʻri” soʻzini aynan “burch” 

iborasi bilan aynanlashtirgan. Uning fikricha, “Burch” – bu tirik tabiiy mavjudotlarga xos 

boʻlgan harakat sifatida ifodalagan[2:424]. Impuls (tananing mexanik harakati) bilan qilingan 

harakatlarning baʼzilari burchga muvofiq, boshqalari burchga zid, boshqalari esa na u, na 

boshqasi deb izohlagan. 

Demokrit esa oʻz axloqiy qarashlarida axloq mexanizmlarining shaxsiy tabiati haqida 

gapirar ekan, inson xatti-harakatlarining ichki tartibga soluvchisi sifatida “burch”ni inson 

tuygʻusi sifatida ifodalaydi. 

Suqrotning fikricha, burch axloqiy hodisa hisoblanib, bu yaxshi fuqaro boʻlish 

qobiliyatidir. Ammo bu iborani chuqurroq tushunish va idrok etish kerak. Suqrotning fikricha, 

“yaxshi fuqaro boʻlish” tushunchasi qoʻshimcha falsafiy mulohazani talab qiladi, inson baxtga 

ershishi ezgulik asosida amalga oshadi. Suqrot burchni inson fazilati bilan bogʻliq hodisa 

sifatida taʼriflaydi. 

Aflotun esa, burchni inson fazilatlarida namoyon boʻladi deb hisoblaydi. Fazilat – bu 

insonning oʻz xatti-harakatlarini sogʻlom fikrga mos keladigan tarzda nazorat qilish 

qobiliyatidir. Bu axloqiy burchni bajarishda namoyon boʻlishini taʼkidlagan.  

Axloqiy burch va uning taʼrifi Aristotelning koʻplab asarlarida oʻz ifodasini topgan. 

Platondan farqli oʻlaroq, Aristotel butun insoniyat baxtga intiladi deb hisoblab, bu jarayonda 

barcha fazilatlar faqat unga erishish vositasi boʻlib xizmat qiladi, deb taʼkidlaydi. Faylasuf 

qarashlariga koʻra, barcha istaklarni qondirishga harakat qilishning hojati yoʻq, hatto ular zavq 

bagʻishlasa ham. Faqat farovonlik keltiradigan istaklarni fazilat deb hisoblash mumkin, shuning 

uchun axloqiy burch bu istaklarni toʻgʻri tanlashdir. Aristotelning axloq tushunchasi haqidagi 

qarashlari axloq fanining rivojlanishiga ulkan hissa qoʻshdi. 

Konfutsiy xitoy faylasuflari orasida birinchi boʻlib, hayot qadri, axloqiy qadriyat, 

insoniylik va mehr-oqibat, ezgulik kabi axloqiy kategoriyalarga murojaat qilib, “toza vijdon” 

konsepsiyasini ilgari surib, ijtimoiy hayotning tartiboti halollik, fazilatlilik, jasorat, xayrixohlik, 

oʻzaro ishonch asosiga qurilishi, bu birgalikda yashashning oltin qonuni sifatida baholagan. 

Konfutsiy “burch tushunchasini 義- yi–deb izohlab”[3:247], adolatli va oqilona harakat qilish 

insoniylikning belgisi deya ifodalagan. Konfutsiy tomonidan ilgari surilgan axloqiy 

kategoriyalari — «jen», «li», «ven» boʻlib, bir vaqtning oʻzida komil inson va ham «joʻmard 

inson»ning xususiyatlaridir deb hisoblagan. Axloqiy majburiyatlarning rasm-rusum va burch 

tushunchasi aynan (Li) axloqiy kategoriyasi orqali ifodalangan. Tarbiya, taʼlim va madaniyatni 

oʻstirishda bu asosiy usulga aylandi. Tarbiya tushunchasi, Konfutsiy taʼlimotida «ven» 

tushunchasi zamiriga singdirilgan. Tarbiya orqali insonda bir qancha fazilatlar shakllangan 

jumladan: kamtarinlik, adolatlilik, bosiqlik, or-nomuslilik, begʻarazlik, insonlarga mehr-

muhabbatli boʻlish aynan “Li” va “Ven” kategoriyalari orqali shakllanishini oʻz asarlarida 

tushuntirib bergan. Biroq inson kamoloti uchun faqat insoniylikning oʻzi yetarli emas deb 

hisoblab, unda burch masʼuliyati kuchli boʻlishi kerak. «Ezgu inson burch haqida, pastkash 

inson oʻz manfaatini uylar», — deb tushuntiradi Konfutsiy. Burch tushunchasiga ilm egallash, 

donishmandlarning pand-nasihatlariga quloq tutish ham kiradi deb hisoblagan. 

Konfutsiy ijtimoiy idealini va tartibni shunday izohlaydi: «Ota otaligini, farzand 

farzandligini, hukmdor hukmdorligini, amaldor amaldorligini qilsin», yaʼni agar hamma 

oʻzining huquq va burchini yaxshi tushunib, sidqidildan bajarsa, jamiyatda tartib boʻladi. 

Burchni ado etish tufayli inson kamolotga erishadi. Shu tariqa ideal jamiyat shakllanadi va 

rivojlanadi.  

Qadimgi Yunonistondagi Stoiklar maktabi vakillari insonda burch tuygʻusi mavjud 

boʻlib, u insonning ezgu harakatlarida namoyon boʻladi[4] deb hisoblaganlar. Stoiklar inson 

hayotini, maqsadini ezgulikka intilishi deb baholab, “Burch”ni inson va dunyo oʻrtasidagi 

munosabat mezoni sifatida izohlagan. Inson barcha fazilatlarni oʻzida mujassam etgan va 

umumiy manfaat uchun burchga muvofiq harakat qilishi kerak deb hisoblagan. Mark Avreliy 

insonning faoliyatida – uning tanlovi mavjud boʻlib, shaxsning harakat qilishi, ezgu niyati 

boʻlishi muhimligi va xatti-harakati shunga mos boʻladi. Albatta insonning oʻziga xos 

qadriyatlari tizimida burch[5:216] tushunchasi paydo boʻladi. Sitseronning axloq falsafasi 

amaliy yoʻnalishga ega edi, shuning uchun Rim jamoasi fuqarosining burchi degan istilohni oʻz 

asarlarida qoʻllagan. 

Tadqiqotlar metodologiyasi. Maqolada tarixiylik, vorisiylik, mantiqiy izchillik, tizimli 

funksional tahlil, sotsiologik va sotsiodinamik yondashuv, sinergetik hamda dialektik ilmiy 

bilish usullaridan foydalanilgan. 

Tahlil va natijalar. Sitseron oʻzining (De officiis) “Vazifalar toʻgʻrisida”gi kitobida 

burchni insonning jamiyatdagi aloqalari va boshqa odamlar bilan munosabatlari bilan 

belgilanadigan holat sifatida muhokama qiladi. Shaxsning burchi haqida fikr yuritar ekan, 

Sitseron davlat bojlari, mulk daxlsizligi tushunchasi, harbiy axloq, jamiyatning turli qatlamlari 

oldidagi burchlar (vatan va ota-ona, bolalar va oila va boshqalar) kabi sohalarga toʻxtalib oʻtadi. 

Sitseron stoiklarning “kathekon”[6:159] burchi tushunchasini barcha odamlarga tegishli 

boʻlgan “oddiy” burch bilan belgilaydi, bu esa turli xil oʻziga xos insoniy burchlarni axloqiy 

jihatdan baholashga imkon berdi. 

Sitseron jasur fuqaroga yoʻl-yoʻriq koʻrsatishi kerak boʻlgan toʻrtta fazilatni koʻrsatib 

oʻtadi. Bular — haqiqatni bilish, adolat, saxiylik va moʻtadillik. Toʻrtinchi fazilatda aynan burch 

atamasi oʻzining haqiqiy mazmuniga ega, ularni bajarish orqali inson butun hayotining axloqiy 

mazmunini belgilaydi deb hisoblagan. Italyan tilida burch tushunchasi “offisium” deb ataladi. 

Oʻrta asrlarda Milanlik Ambrose Sitseron asarlariga asoslanib, “offisium” (burch) soʻzi nafaqat 

faylasuflar orasida, balki Muqaddas Yozuvlarda ham mavjudligini tasdiqlashga harakat 

qildi. Oʻzining “Mukammal” burch gʻoyasini ishlab chiqib, uni mutlaqdir deb baholadi. U burchni 

samoviyligiga eʼtibor qaratib, burchni yaxshilik va manfaatga qaratilgan harakatlar deb talqin 

qila boshladi. Keyinchalik Foma Akvinskiy bu masalani diniy falsafa doirasida ishlab chiqib, 

“Burch”larni “gipotetik imperativ doirada”[7:424] (bayon qilinadigan buyruq) asoslab, ilohiy 

maqsad bilan bogʻliq holda, amalga oshiriladigan jarayon sifatida tushuntirdi. 

Markaziy Osiyo xalqlari haqidagi eng qadimgi yozma manba, zardushtiylik dinining 

muqaddas kitobi “Avestoda” burch tushunchasi “Venididad” kitobining V va XV-boʻlimlarida 

berilgan. Bu boʻlimlarda asosan oilaviy munosabatlar tizimi ifodalangan. Zardushtiylik odob-

axloqining asosi uchta tamoyilda ifodalangan: ezgu fikr, ezgu soʻz, ezgu amal birligi gʻoyalarida 

burch axloqiy kategoriya sifatida oʻzining mazmun-mohiyatiga ega boʻlgan. Insonning atrofdagi 

tabiat, yer, oila va ayol oldidagi burchi alohida belgilab berilgan. Hayotda oʻz yoʻlini tanlagan 

kishi oʻz majburiyatlari va oilaviy burchini bajarish uchun javobgar hisoblangan. Ayniqsa, har 

bir erkak jamiyat va oila jamoasi oldida shaxsan masʼul ekani alohida taʼkidlandi[8:26]. 

Insonning jamiyatda oʻz oʻrniga egaligi burchni toʻlaqonli bajarishi bilan belgilangan.  

Falsafada burch gʻoyasining rivojlanishiga eng katta hissa XVIII-asr nemis faylasufi 

Immanuel Kant tomonidan qoʻshilgan. Kantning fikricha, harakatlar hamdardlik, doʻstlik yoki 

maʼlum bir maqsadga erishish istagidan kelib chiqsa, ular hech qanday axloqiy qadriyatga ega 

emas va axloqiy emas. Faqat burch tuygʻusi — aql bilan oʻrnatilgan axloqiy qonunlarga 

boʻysunish burchini fazilat deb baholagan. Burchni inson hissiyotidan ustun, har doim va hech 

qanday shartlarsiz bajarilishi kerak boʻlgan buyruq – mutlaq qoida deb hisoblagan. Kant 

insonning axloqiy harakatlarini uchta omil: burch, mayl va qoʻrquv bilan aniqlash mumkin deb 

hisoblagan. Burch — bu oʻzimizga va boshqalarga, shuningdek, butun insoniyat oldidagi 

majburiyatlarni belgilaydigan aqldan kelib chiqadigan talab; Mayl — bu ehtiyoj, uni qondirish 

bizga zarar yoki foyda keltiradi. Qoʻrquv — bu hodisaning oqibati anglashga yordam beradigan 

holat sifatida ifodalagan.  

Kantdan oldin faylasuflar axloqning turli asoslarini “Burch” sifatida ifodalagan. 

Jumladan, his-tuygʻular, ilohiy iroda, tabiiy qonun, baxtga intilish. Kant axloqqa yangi tushuncha 

aql[9:11]ni kiritib, — burchni (avtonom) tarzda anglovchi deb hisoblab, uni aqlning kuchi va 

tanlovi bilan bajariladigan hodisa sifatida baholadi. 

Zamonaviy jamiyatda “Burch” tushunchasi shaxsning jamiyat oldidagi masʼuliyatni 

anglash, uning farovonligi, shaxsning harakatlariga bogʻliq. Shuning uchun burch jamiyat yoki 

guruh tomonidan inson xatti-harakatlarini tartibga solish, uning xatti-harakati va faoliyatini 

axloqiy baholash, ijtimoiylashuv mexanizmlaridan biri sifatida ishlaydi. Bundan tashqari, 

“burch” muayyan jamiyat aʼzolari, odamlar oʻrtasidagi oʻzaro munosabatlarning oʻziga xos 

mexanizmini aks ettiradi. Shu bilan birga, “burch” jamiyat ichidagi aloqalarni, uning yaxlitligi 

va hayotiyligini belgilovchi muhim omillardan biridir. 

Sharq va Gʻarb madaniyatlarida burch atamasini tushunishning oʻziga xos jihatlari 

mavjud. Sharda burchni tushunishning oʻziga xos xususiyati bilan bogʻliq. Misol uchun, 

hinduizmda har bir insonning burchi uchta qoidadan iborat: oʻz dxarmasiga rioya qilish (irsiy 

burchlar), artha (oila boshligʻining vazifalari) va kama (sodiqlik va sadoqat)ni bajarish bilan 

bogʻliq burchlardir. Bu burchlarning barchasi juda aniq va shaffofdir, ularni bajarish uchun 

aqliy harakat bilan emas balki vijdon amri bilan amalga oshiriladi deb hisoblanadi. 

Gʻarbda burchni tushunish, aksincha mavhum va falsafiy xususiyatga ega. Gʻarb axloqi 

faqat burchni, shaxsning oʻzi aniq mazmunni anglashini eʼtirof etgan holda, muayyan hayotiy 

vaziyatdan kelib chiqib, uning burchi nima ekanligini hal qilishi mumkinligini taʼkidlaydi. 

Shunday qilib, Gʻarb anʼanalari insonga mustaqil, fikrlaydigan, masʼuliyatli, mustaqil qaror 

qabul qilishga qodir shaxs sifatida qaraydi. Gʻarbning burch tushunchasi shaxsning intellektual 

va axloqiy erkinligi gʻoyasiga asoslanadi. 

Burch, majburiyat tushunchalarini koʻpchilik aynanlashtirishga harakat qiladi, aslida bu 

tushunchalar bir-biridan farqlidir. Falsafada burch ichki qabul qilingan (ixtiyoriy) axloqiy 

majburiyat sifatida ifodalanadi. Burch – bu bajarilmagan majburiyat. Majburiyat ham burch 

kabi, moddiy yoki nomoddiy xarakterga ega boʻlishi mumkin. Majburiyat – burchni 

shakllanishining boshlanishidir. Yuqoridagilardan koʻrinib turibdiki, burch ancha yuqori 

axloqiy tushunchadir. Majburiyat bajarish nuqtai nazaridan shartsiz hisoblanadi. Burch 

subyekt tomonidan ijtimoiy jihatdan shartlangan va bajarilishi tan olingan zaruratdir. 

Majburiyat burch kabi axloqiy qonunning sanksiyasidir. Axloqiy qonun talablari 

majburiydir. Axloqiy talablarni bajarish zarurati inson tomonidan axloqiy majburiyat sifatida 

tan olinadi. Oʻz mazmunining tuzilishi nuqtai nazaridan, burch uchta asosiy komponentni oʻz 

ichiga oladi. Axloqiy qonun talablarini bilish. Axloqiy qonun talablarini hurmat qilish. Axloqiy 

qonun talablarini bajarish uchun ichki oʻzini oʻzi majburlash. Ushbu uchta tarkibiy qismning 

asosi axloqiy qonun talablarini bajarishga majburlashdir, chunki bu burchga ichki kuch va 

qadriyat beradi. Burchni anglash shaxsning maʼlum bir daqiqada va vaziyatda shaxs oldida 

turgan aniq vazifani bajarishga yoʻnaltiradi. Axloqiy ongning eng muhim koʻrinishi sifatida 

burch insonni ezgulikni faol amalga oshirishga, axloqiy kamolotga erishishini taʼminlaydi. 

Yuqorida qayd etilgan tushunchalardan anglashiladiki burch va majburiyat tushunchalari 

oʻrtasida qanday tub farq bor, degan tabiiy savol tugʻiladi. Bir qarashda burch va majburiyat 

axloqiy ongning ikki turi sifatida shunchalik bir xildek tuyuladiki, bu tushunchalarni bir-biridan 

ajratib turuvchi chiziqni belgilash mushkul. Biroq, haqiqatda burch va majburiyat oʻrtasida 

haqiqiy farq bor. Burch har doim qandaydir vazifani bajarish zarurligini koʻrsatadi.  

Insonni hayvonot olamidan farqlovchi jihati bu unda masʼuliyat hissining 

mavjudligidadir. Mana shu masʼuliyat tuygʻusi orqali inson oʻzining maʼnaviy mavjudot 

ekanligini anglab boradi. Inson oʻzining maʼnaviy kamolot imkoniyatlarini yuzaga chiqarish 

lozimligini anglab yetgan sari oʻzligini anglay boshlaydi. Har qanday insonni shaxs deb atay 

olish qiyin. Shaxsga ijtimoiylik xususiyatlari xos. Insonlar shaxs boʻlib dunyoga kelmaydilar, 

ijtimoiylik xususiyatlari nasldan naslga oʻtmaydi, balki kishilar ijtimoiy muhitda, jamiyatda 

shaxs boʻlib shakllanadilar. Inson jamiyatdagi kishilar bilan muloqoti jarayonida ijtimoiy 

munosabatlarga kirishadi va unda sekin asta individdan shaxsga aylana borish imkoniyati 

yuzaga keladi[10]. Ijtimoiylashuv sababli insonda yangidan-yangi shaxsiy xislatlar paydo 

boʻladi, yaʼni oʻzining xatti-harakatlari uchun javob berish, oʻzini oʻzi nazorat qilish, oʻzi-oʻzini 

tarbiyalash, ijtimoiy faollik, mustahkam eʼtiqodga, oʻz dunyoqarashiga egalik, mustaqil qarorlar 

qabul qilish va oʻz fikrlarini erkin bayon etish shaxsga xos xususiyatdir. Inson qachon oʻzining 

oila aʼzolari oldidagi, millat oldidagi, Vatan oldidagi, jamiyat oldidagi va, qolaversa, 

umuminsoniyat oldidagi masʼuliyatini jiddiy his etsa, uni tom maʼnodagi haqiqiy shaxs 

hisoblash mumkin.  

Shaxs masʼuliyatini shakllantiruvchi mazkur omillar oʻzaro uygʻun boʻlgandagina 

taʼsirchanligi yuqori boʻladi.  

Masʼuliyat ijtimoiy xarakterga ega. Ijtimoiy masʼuliyat oilaviy, fuqarolik, jamiyat va 

shaxsiy xizmatlarni bajarayotganda vujudga keladi[11:15]. 

Yoshlarda masʼuliyat sifatlarini oʻstirish ularda mustaqillik, shijoatlilik, dominantlilik, 

oʻziga ishonchlilikni shakllantirishga xizmat qiladi. Psixolog olim N.S.Safoev, “Inson hayot 

qonuniyatlarini bilish va ularni oʻz faoliyatida qoʻllashga qodir ekan, demak shu nuqtai 

nazardan uning xulq-atvorini ijtimoiy meʼyorlar bilan boshqarish mumkin. Qolaversa, inson oʻz 

qilmishlari uchun masʼuliyatni his qilishi lozim”[12:14] — deb taʼkidlaydi. 

Yana bir psixolog olima Sagindikova “Masʼuliyat oʻzi va boshqalar, jamoa oldidagi oʻz 

xatti-harakatlari uchun masʼullikni boʻyniga olib, shaxsning oʻzini boshqarishi va xulq-atvorini 

shakllantiruvchi eng asosiy xarakter sifatidir”[13:13] – deb taʼriflab oʻtadi.  

“Masʼuliyat” – falsafiy kategoriya sifatida ijtimoiy voqelikda insonning anglanilgan xatti-

harakatlarini ifodalaydi. Bu falsafiy kategoriya orqali insonlarning ijtimoiy-maʼnaviy, moddiy-

jismoniy, ruhiy-tabiiy masʼuliyat kabi xislatlari qamrab olinadi va tahlilga tortiladi. Ijtimoiy 

falsafada bu tushuncha shaxsning jamiyat oldidagi maʼnaviy-axloqiy talablarni bajarishi nuqtai 

nazaridan olib qaraladi. Shaxs maʼnaviy kamolotida masʼuliyat masalasi  alohida ahamiyat kasb 

etadi.  

Masʼuliyatning ijtimoiy–maʼnaviy funksiyasi turli zamon va makonga qarab oʻzgacha 

mazmun kasb etib boradi. Bu bevosita shaxslararo, guruhlararo, davlat va jamiyatlararo 

munosabatlar tarzida namoyon boʻladi. Shu bilan birga, shaxs maʼnaviy taraqqiyotining har bir 

bosqichida oʻz ifodasini topgan masʼuliyat darajasi ham oʻzgarib boradi va shaxs maʼnaviy 

faoliyati, uning turfa xususiyatlari bilan  bir butunlikda kechadi. Demak, ijtimoiy masʼuliyat 

inson maʼnaviy hayotining mazmun- mohiyatini tashkil qiluvchi bosh omil hisoblanadi. Har bir 

shaxs oʻzining vatan, xalq, jamiyat oldidagi fuqarolik burchi vijdon ishi ekanligini his qilmogʻi 

lozim. Zero, oʻz burchini, masʼuliyatini yaxshi his qilgan odamlarning xalq, yurt oldida obroʻyi, 

qadr- qimmati, mavqeyi oshib, bunday shaxslarni barcha birday eʼzozlaydi[14:12]. 

Mutafakkir olim Abdurauf Fitrat  masʼuliyatni shaxsning “maʼnaviy xatti – harakatlari 

majmui” sifatida talqin etadi[15:633]. Darhaqiqat, inson maʼnaviy mavjudot ekan, uning xatti – 

harakatlarida ham maʼnaviylik aks etishi tabiiy holdir. Shaxs qachon oʻzining harakatlari 

oqibatini oʻylasa va buning uchun maʼnaviy javobgarligini vijdonan his etsa, ana shunda 

masʼuliyat haqiqiy maʼnaviy xatti- harakatlar majmuasiga aylanadi. Masʼuliyatda shaxsning 

oʻziga xos maʼnaviy jihatlari namoyon boʻladi. Masalan  iymon-eʼtiqodlilik, vijdoniylik, or-

nomuslilik, irodalilik, ruhan poklik, samimiylik, gʻururlilik, insonparvarlik, vatanparvarlik. 

Demak, maʼnaviy barkamol shaxsni shakllanishida masʼuliyatning oʻrni beqiyos. 

“Masʼuliyat” arab tilidan olingan boʻlib, “javob bermoq ”, “javobgar boʻlmoq ” degan 

maʼnolarni anglatadi. Masʼuliyat tushunchasi Yevropa ilmida ilk bora falsafiy tushuncha sifatida 

XIX asrning 2-yarmidan boshlab qoʻllanila boshlangan. “Masʼuliyat” tushunchasi birinchi marta 

falsafaga 1859-yilda Alfred Ben tomonidan kiritilgan[16:11]. 

Psixolog olima  N.D.Sagindikova, “masʼuliyat oʻzi va boshqalar, jamoa oldidagi oʻz xatti – 

harakatlari uchun masʼullikni boʻyniga olib, shaxsning oʻzini oʻzi boshqarishi va xulq–atvorini 

shakllantiruvchi eng asosiy xarakter sifatidir”[17:12] -deya taʼrif beradi.   

Faylasuf olim S.Mamashokirov oʻz tadqiqotlarida shaxsning ekologik[18] masʼuliyati 

jihatlariga alohida urgʻu berib oʻtgan.  

Siyosatshunos olimlardan H.X.Joʻraqobilova  tadqiqotlarida shaxsning davlat siyosatini 

qoʻllab-quvvatlash bilan bogʻliq fuqarolik masʼuliyati[19] ochib berilgan. Diniy nuqtai nazardan 

ham islomiy qadriyatlar vositasida insonlar xatti-harakatini tartibga solish, bunda shaxs va 

jamiyat munosabatlari xususida muayyan tadqiqotlar amalga oshirilgan[20]. 

Bu ishlarda islomiy qadriyatlar odamlarni toʻgʻri yoʻlga solishda, halol va poklikni targʻib 

qilishda muhim ahamiyat kasb etganligi taʼkidlanadi. 

Faylasuf olim Yu.Yakubov “Shaxs va jamiyat oʻzaro munosabatda bir-biri bilan bogʻliq 

tushunchalardir. Shaxs jamiyatda shakllanadi va rivojlanadi. Shaxsning oʻziga xos sifatlari 

jamiyatda tutgan oʻrni va bajaradigan vazifalari bilan belgilanadi. U shaxs sifatida shakllanish 

uchun juda koʻp murakkab bosqichlardan oʻtishi, zarur bilimlar, hayotiy tajribalarga ega 

boʻlishi, oʻzi yashayotgan va mehnat qilayotgan jamoa muhit va muayyan jamiyatning talab va 

ehtiyojlarini oʻzida aks ettirishi muhim”[21:11] — deb taʼkidlaydi. Bunda shaxs va jamiyat 

oʻrtasidagi oʻzaro munosabatlar tizimini ochib beriladi. 

“Masʼuliyat” tushunchasiga maʼnaviyatshunos olim M.Imomnazarov: “Masʼuliyat – shaxs 

maʼnaviyatining muhim tarkibiy jihati, oʻzi anglab yetgan va toʻgʻri deb bilgan Borliq haqiqatiga 

amalda sadoqat saqlash, har bir xatti – harakatining oqibatini oʻylab qadam qoʻyish. Inson erkin 

irodasi bilan oʻzini dunyodagi barcha mavjudot uchun masʼul deb bilsa va har bir qadamini 

qoʻyishda ana shu masʼuliyatni his qilib tursa ayni shu shaxs haqiqiy maʼnaviyat 

sohibidir”[22:406] - deb taʼrif beradi. Olimning fikriga qoʻshilgan holda shuni taʼkidlab oʻtish 

joizki, shaxs va masʼuliyat tushunchalarini biz ayro holda tushunmaymiz. Chunonchi, shaxs 

masʼuliyati bu oʻzligini anglab yetishdir. Demak, oʻzligini anglab yetgan  shaxsdagina oʻz hatti – 

harakati uchun javobgarlik hissi mavjud boʻladi. Eng muhimi bu javobgarlik insonning Alloh 

oldidagi javobgarlik hissini anglashdir. Mana shu javobgarlik natijasida shaxs masʼuliyati 

vujudga keladi. “Ushbu vajhdin, oʻzligini tanimoq Haq subhonahu va maʼrifatining kalididur. 

Chunonchi, oʻz zotingni tanisang Haq subhonahu va taoloning zoti vojibul vujudini 

taniysan”[23:67]. Demak, Allohni tanimoq va yaratgan oldidagi masʼuliyatini anglagan shaxs  

uning bandalari oldidagi masʼuliyatini ham anglab yetadi.  

Komil inson yuksak axloq egasi boʻlib, oʻzining yerdagi vazifasi halollik va rostgoʻylikni 

qaror toptirishdan iboratligini fahmlar ekan. Yaxshilik va ezgulikka boshlaydigan qadriyatlarni  

anglash va joriy etish har bir inson uchun muhimdir. Zero bu darajaga yetishish uchun inson 

oʻzini anglab yetishi kerak. Gʻazzoliyning fikricha, oʻzini anglamagan kishi hech narsani 

anglamay dunyodan oʻtadi.  

Farz (arab. — majburiyat) diniy-huquqiy kategoriya boʻlib, bevosita Qurʼonda qayd 

etilgan, har bir musulmon qanday boʻlmasin bajarishi majbur, shart boʻlgan qatʼiy talab, tartib-

qoidalardir[24]. Sunnat esa Paygʻambarimiz Muhammad s.a.v. tomonidan ijtimoiy hayotga 

qoida sifatida kiritilgan amallar sanaladi. Ammo, sunnat amallarini ham oʻz vaqtida ado etib 

borish majburiyati va masʼuliyati mavjuddir. Demak, islom dini har bir insonni masʼuliyatga 

chaqiradi va tarbiyalaydi. “Kimning himmati-yu, muruvvati qanchalik koʻp boʻlsa, shunga 

yarasha odamlar uning qaygʻusiga sherik boʻladilar, hamdardlik bildiradilar. (Abdulqosim az-

Zamaxshariy)”[25]. Ushbu fikrdan koʻrinib turibdiki har bir inson bir-biriga mas’uliyatli 

boʻlishligi lozimdir. Chunki, har birimiz bir-birimizga bogʻliqdirmiz.  

Islom taʼlimotida shaxs masʼuliyati yetakchi hisoblanadi. Islomda har bir inson besh 

narsani himoya qilmogʻi farz va majburiyat sanaladi. Bu iymonni, hayotni, aql va maʼrifatni, or–

nomusni, mulkni himoya qilishdir. Islomda shaxsni yuksak masʼuliyatining muhim jihatlaridan 

biri sifatida vatanparvarlik hissining yuqoriligi alohida ahamiyat kasb etadi. Hadisi Sharifda 

“Vatanni sevmoq — iymondandir” deyilganida aynan shuni nazarda tutilgan. Vatanni sevish bu 

xalqni sevish demakdir.  

Zamonaviy istilohlarda burch tushunchasi insonlarni, boshqalarga, jamiyatga va butun 

insoniyatga, oʻz kasbiga (kasbiy burch), tabiatga, shuningdek kelajak avlodlarga nisbatan 

masʼuliyat darajasini oshirish bilan bogʻliq hodisa sifatida ifodalanadi. 

Burch va masʼuliyat bir-biridan oʻzaro bogʻliq hamda farqli tushunchalar hisoblanadi. 

Masʼuliyat burchdan koʻra aniqroq tushunchadir: u nimaga va kimga masʼul ekanligingizni aniq 

bilishni nazarda tutadi[26:210]. Majburiyat va masʼuliyat bir-birini toʻldiruvchi tushunchalar 

boʻlib, oʻz zimmasiga olgan majburiyatlarni ixtiyoriy bajarish tamoyilida ifodalanadi. 

Xulosa. Masʼuliyat — bu oʻz faoliyatining holatlaridan xabardor boʻlgan aqli raso shaxs 

tomonidan amalga oshiriladigan, majburlashdan tashqari erkin harakatdir. “Bu yerda maʼlum 

bir harakatning oqibatlari bilan shaxsning koʻrish va nazorat qilish qobiliyati bilan bogʻliqlik 

yuzaga keladi. 

Burch va masʼuliyat axloqiy ongning ikki kategoriyasi aynan insonning xatti-harakati 

uchun maʼnaviy javobgarlikni belgilaydigan vijdon tushunchasida birlashadi.  U koʻpincha 

insonning “ichki regulyator” vazifasini bajarib, maʼlum harakatlarni bajarishga va muayyan 

tarzda oʻzini tutishga yordam beradi. Shunday qilib, burch va masʼuliyat muammosi har qanday 

davrda ham dolzarbdir. Inson qalbidagi axloqiy fazilatlarning namoyon boʻlishi har bir inson 

uchun tabiiy ehtiyojga aylanishi kerak. 

